
U V O D 
 

Organizirani kriminal je oblik kriminaliteta koji je posebno društveno 
opasan i imanentan razvijenim zemljama savremenog svijeta. Naročito je 
karakterističan za zemlje u razvoju, pa je Bosna i Hercegovina, kao 
tranzicijska zemlja, posebno osjetljiva i plodno je tlo za razvoj 
organiziranog kriminaliteta. 
 

 Osnovne karakteristike tog kriminala su koristoljublje kao motiv te 
nasilje, zastrašivanje i korupcija kao metod vršenja različitih krivičnih 
djela. Iz tih razloga sva moderna krivična zakonodavstva su  samo 
članstvo u organiziranoj kriminalnoj skupini predvidjeli kao posebno 
krivično djelo i odredili oštru sankciju prema članovima organiziranih 
kriminalnih skupina. 
 

Iz navedenih činjenica se može vidjeti koliko je organizirani kriminal 
i po osnove države i društva opasna pojava. Zbog toga, država mora 
iznaći načine i sredstva da se bori protiv te pojave. Pored generalno 
prevencijskih mjera (jačanje transparentnosti, donošenje savremenih 
zakona i sl.), djelovanja sudsko-tužilačkog sistema, nužne su represivne 
kriminalističko-istražne aktivnosti policije. 
 

Najmanje dva neophodna uvjeta je potrebno osigurati, kako bi 
policija ostvarila svoj puni doprinos u suzbijanju ove pojave. To su 
pravna i kriminalistička obučenost kadrovski ekipiranih jedinica za borbu 
protiv organiziranog kriminala te njihova savremena opremljenost 
materijalno-tehničkim sredstvima radi preduzimanja i provođenja 
posebnih istražnih radnji, posebno važnih u okviru dokazivanja 
kriminalnih aktivnosti organiziranih kriminalnih skupina. 
 
 
 
GENERALNI CILJEVI 
 
 Organizaciono, tehnički i kadrovski ojačati policijske strukture u 
Federalnoj upravi policije i  KMUP-ovima i dodatno ih osposobiti za 
borbu protiv organiziranog kriminala, što će doprinijeti efikasnijem 
suzbijanju ovog vida kriminaliteta u Bosni i Hercegovini. 
 
 
CILJEVI PROJEKTA 
 

- obuka policijskih, državnih službenika i dr.   



- nabavka specijalizirane opreme za odjele koji se bave borbom 
protiv organiziranog kriminala u Federalnoj upravi policije 

- medijska kampanja (podrška projektu) 
 
 
CILJNA GRUPA  
 

- Svi policijski rukovodioci, inspektori, državni službenici i dr. čiji je 
osnovni zadatak borba protiv organiziranog kriminala iz Federalnog 
i kantonalnih ministarstava unutrašnjih poslova kao i iz policijskih i 
drugih agencija sa nivoa Bosne i Hercegovine čiji su poslovi u vezi  
sa borbom protiv organiziranog kriminala.  

 
 
VRIJEME REALIZACJA PROJEKTA    
 
 Vrijeme realizacije projekta je mart - decembar 2008. godine. 
 
 
REALIZACIJA  
 

Aktivnosti koje su predviđene projektom odvijat će se u 3 pravca. 
 

a) edukativni dio projekta odvijat će se u dva dijela i to:  
- edukacija na visokoškolskoj ustanovi obavit će se u tri semestra 

kroz specijalistički postdiplomski studij sa temama iz primjene 
propisa u oblasti borbe protiv organiziranog kriminala ("Zakonitost 
u istraživanju i dokazivanju organiziranog kriminala"). Navedeni 
specijalistički postdiplomski studij organizirat će se u saradnji sa 
Pravnim fakultetom Univerziteta u Sarajevu. Realizacija projekta 
započela je raspisivanjem Javnog natječaja od strane 
visokoškolske ustanove u martu 2008. godine. Nakon raspisivanja 
natječaja, zatražili smo da nam se dostavi Program specijalističkog 
postdiplomskog studija. Sagledavanje Programa ocijenjeno je da 
on zadovoljava potrebne standarde i da ispunjava zadate ciljeve 
projekta. Na osnovu navedenog te u skladu sa Pravilnikom o 
unutrašnjoj organizaciji Federalnog ministarstva unutrašnjih 
poslova, direktor Uprave policije dao je saglasnost na ponuđeni 
Program specijalističkog postdiplomskog studija. Prema 
ponuđenom Programu, cijena edukacije po jednom kandidatu 
iznosi 7.400 KM. Federalni ministar unutrašnjih poslova je, 
sagledavajući potrebe svih policijskih agencija i Federalne uprave 
policije, donio odluku o potrebi edukacije 72 policijska i državna 



službenika, a što u ukupnom iznosu predstavlja 532.800 KM. 
(Prilog: Program specijalističkog postdiplomskog studija)  

 
- drugi dio edukacije odvijat će se na Policijskoj akademiji u Sarajevu 

kao seminar o temi "Prikupljanje podataka i dokaza u toku 
predistražnih i istražnih aktivnosti“, na kojem će učestvovati 
policijski i drugi službenici iz policijskih agencija sa područja 
Federacije Bosne i Hercegovine. Navedeni seminar bit će 
organiziran u drugoj polovini 2008. godine. (Prilog: Program obuke 
- seminara "Borba protiv organiziranog kriminala") 

 
b) opremanje  

- nakon sagledavanja potreba od strane FUP-a, izvršit će se 
nabavka savremene specijalizirane opreme koja je neophodna za 
daljnji kvalitetniji rad odjela za borbu protiv organiziranog kriminala. 
Proces nabavke opreme započet će raspisivanjem javnog 
natječaja a nakon odobravanja predviđenih sredstava od strane 
Vlade Federacije Bosne i Hercegovine. (Prilog: specifikacija 
opreme) 

 
c) medijska kampanja 

- kroz elektronske i printane medije bit će organizirana promocija 
projekta, kao i podrška realizaciji navedenih aktivnosti.  
 

EVALUACIJA   
 
 Nakon realizacije projekta će biti urađena analiza uspješnosti 
realizacije projekta i stepen realizacije zadatih ciljeva projekta. 
 
 
ODNOSI S JAVNOŠĆU 
 
 Za odnose sa javnošću će biti napravljen medijski plan koji će 
sadržavati planiranje aktivnosti prije, u toku i nakon realizacije projekta. 
Izradu plana i provođenje aktivnosti vršit će Kabinet federalnog ministra 
unutrašnjih poslova u okviru svojih redovnih aktivnosti.  
 
NEOPHODNA OPREMA 
 
 Potrebna oprema, prostor,  računari, udžbenici i sl. osigurat će 
Policijska akademija i visokoškolska ustanova koja bude odabrana za 
realizaciju edukacije.  
 



FINANSIRANJE PROJEKTA  
 
 Sredstva za realizaciju projekta će biti osigurana iz budžetskih 
sredstava Vlade Federacije BiH, kako slijedi: 

- 532.800 KM za edukaciju službenika na visokoškolskoj ustanovi u 
Bosni i Hercegovini (postdiplomski studij) 

- 600.000 KM za nabavku specijalizirane opreme za potrebe 
Federalne uprave policije 

- 67.200 KM za organizaciju seminara na Policijskoj akademiji.  
 
ZNAČAJ PROJEKTA 
 
 Provođenjem navedenih aktivnosti kao dodatnih aktivnosti u radu 
Federalnog ministarstva unutrašnjih poslova, kantonalnih ministarstava 
unutrašnjih poslova kao i policijskih i drugih agencija sa nivoa države 
koje se bave provedbom zakona u oblasti suzbijanja organiziranog 
kriminala, educirat će se kritična masa rukovodilaca, inspektora i drugih 
službenika koji se bave istragama u oblasti organiziranog kriminala, što 
će povećati efikasnost postojećih subjekata naročito u primjeni propisa i 
provođenju procedura predviđenim Zakonom o krivičnom postupku 
Federacije Bosne i Hercegovine  i Bosne i Hercegovine. Značaj ovakvog 
pristupa je višestruk, prije svega, s aspekta stručnosti. Educirani kadrovi 
će stručnije i dosljednije primjenjivati važeće propise prilikom provođenja 
procedura i na taj način postići potreban stepen komunikacije, saradnje i 
organiziranja na svim nivoima organizacije policijskih struktura u Bosni i 
Hercegovini. Dodatnim opremanjem Federalne uprave policije 
specijaliziranom opremom učinit će ovu policijsku strukturu efikasnijom u 
prikupljanju potrebnih podataka i dokaza prilikom provođenja policijskih 
radnji.  
 
 Medijska prezentacija projekta približit će građanstvu zakonitost u 
postupanju policije, poštivanju ljudskih prava i sloboda i efikasnost u 
suzbijanju kriminaliteta kao i napore Vlade Federacije i Federalnog 
ministarstvo unutarnjih poslova da se što jače uhvati ukoštac sa 
suzbijanjem organiziranog kriminala kao veoma opasne društvene 
pojave.  
 
 
Broj: 01-115 
Datum: 02. 04. 2008.         M I N I S T A R  
             Muhidin Alić  

